
					આ પાનું પ્રમાણિત થઈ ગયું છે.
વેલો બાવો
૭૭
 




હે વીરા !

સાતમે [૧]સુન  મારો શ્યામ વસે જી;

કસ્તૂરી છે ઘરમાં

કસ્તૂરી છે ઘરમાંય રે !

અકળ અવિનાશીનાં રાજ છે રે જી – બાજી૦



હે વીરા !

વાઘનાથ ચરણે વેલો બોલીયા રે જી;

ગુરૂ દૃશ્યુંનો દાતાર

ગુરૂ મુગતીનો ઓધાર રે

અધરમ ઓધારણ ગુરૂને ધારવા રે જી.








૪
"અરે ભાઈ, આ ગામમાં કોઈ રાતવાસો રાખે એવું
ખોરડું દેખાડશે ?”

“ક્યાં રેવું ?”

“રહું છું તો આરબની ટીંબલીએ. જાતનો કુંભાર છું.
સામે ગામ પળાંસવે વેલા બાપુ પાસે જાતો'તો, ત્યાં તો આંહી
ડેરવાવને સીમાડે જ દિ આથમ્યો.”

“હં ! ભગત છો ને? સારૂં ભગત, હાલ્યા જાવ રામ
ઢાંગડને ઘેર, ત્યાં તમને ઉતારાનું ઠેપે પડશે.”

ડેરવાવ ગામના ફાટી ગયેલા કુકર્મી ખાંટોએ ચોરે બેઠાં
બેઠાં આ પુંજા નામના કુંભાર ભગતની મશ્કરી કરવા માટે ક્રૂરમાં
ક્રૂર ખાંટ શિકારી રામ ઢાંગડનું ખોરડું બતાવ્યું. ભોળીઓ કુંભાર
મુસાફર રામને ખોરડે જઈ ઉતર્યો. પણ ઉતરતાંની વાર જ
એને સમજાઇ ગયું કે ખાંટોએ પોતાને ભેખડાવી માર્યો છે !





	↑ ૧. આકાશ

